
Haitian Creole 

 

 
Pou Piblikasyon Imedya: 30 septanm 2014 

 

GOUVÈNÈ CUOMO ANONSE OUVÈTI DE RANP NAN OTOWOUT WEST SHORE 

 

Wout Staten Island ki frekante anpil pral pi ansekirite, mwens anbouteyaj 

 

Gouvènè Andrew M. Cuomo jodia te anonse achèvman pwojè otowout enpòtan nan Staten Island ki fèt 

pou amelyore aksè ak redwi anbouteyaj nan sikilasyon sou otowout nan direksyon sid west shore, oswa 

NY 440. Pwojè $7 milyon dola gen ladan konstriksyon de ranp otowout, ki ouvè kounye a, nan fason pou 

amelyore sikilasyon trafik efikasman nan zòn rezidansyèl ak komèsyal. 

 

“Amelyore enfrastrikti epi redwi anbouteyaj enpòtan pou konekte kominote Staten Island,” te deklare 

Gouvènè Cuomo. “Avèk nouvo konfigirasyon sa, pral gen pi bon sikilasyon trafik sou yon gwo atè 

enpòtan nan otowout west shore, amelyore aksè pou biznis, vwayajè ak rezidan yo.” 

 

Pwojè a gen ladan rekonstriksyon ranp sòti otowout la ki mennen nan Englewood Avenue ak lòt ri lokal 

yo, ansanm avèk konstriksyon yon nouvo antre ranp nan pati sid wout Bloomingdale nan Veterans Road 

West. Tout sikilasyon NY 440 kounye a gen yon liy koneksyon dirèk a sòti Outerbridge Crossing, e yo pa 

pral bezwen chanje liy trafik pou aksè. 

 

Ranp sòti 3A Englewood Avenue bay pi gwo aksè a katye yo nan Tottenville ak aksè dirèk nan distri 

komèsyal nan Charleston, sa ki pral kontribye a devlopman ekonomik nan zòn lan. Ranp lan pral egalman 

amelyore mobilite nan pèmèt chofè yo dirije nan distri komèsyal Charleston pou evite anbouteyaj nan liy 

prensipal la nan direksyon Outerbridge Crossing. Kòm trafik lokal la itilize nouvo wout altène a, sa pral 

egalman redwi anbouteyaj pou trafik ki prale nan direksyon Outerbridge Crossing ak New Jersey. 

 

Nouvo antre ranp lan nan Veterans Road West ranplase antre ranp anvan nan Woodrow Road, sa yo te 

retire nan kad pwojè sa a. Nouvo ranp lan pral amelyore aksè pou machin yo nan direksyon nò e li 

patikilyèman nan avantaj machin yo apati zòn Port Mobil ak Rossville. 

 

Kontraktè pou pwojè a, Grace Industries of Plainview, NY, pral kontinye travay sou nouvo ekleraj, ray 

gid, drenaj ak bann, ansanm avèk replante 340 pyebwa ak 100 touf ke yo te retire nan kòmansman 

konstriksyon an. 



Haitian Creole 

Komisyonè Depatman Transpòtasyon Eta New York Joan McDonald te deklare, “Pwojè sa a pral bay 

benefis imedyat a rezidan Staten Island yo, soulaje yon wout etwat ki koni ak amelyore sikilasyon pou 

vwayajè ak biznis yo. Grasa lidèchip Gouvènè Cuomo, nou anmezi pou rapidman aplike pwojè sa a nan 

yon pri ki rezonab pou benefisye tout itilizatè yo nan otowout la, pandan lap pèmèt pwochen kwasans 

ekonomik.” 

 

Senatè Andrew J. Lanza te deklare, “Nouvèl jodia vle di rezidan yo pral gen pils aksè dirèk imedyatman 

pou ale ak soti nan etablisman lavant andetay yo nan otowout West Shore la. Mwen ta renmen etann 

apresyasyon m a NYSDOT, Manm asanble Borelli, manm konsèy Ignizio, Prezidan Awondisman Oddo ak 

Gouvènè Cuomo paske yo te ede nan avanse pwojè a pi rapidman, e map rete tan pou m travay avè yo 

sou amelyorasyon kontinyèl nan zòn sa a.” 

 

Manm asanble Joe Borelli te deklare, “Sa a se yon gwo pwojè an tèm pou ogmante aksè a Charleston ak 

440, e mwen kwè sa a pral rann otowout la pi ansekirite. Map rete tann egalman pou m travay avèk 

Depatman Transpòtasyon NYS osijè ouvèti wout sa ki nesesè nan tout longè 440 lan.” 

 

Prezidan Awondisman James Oddo te deklare, “Otowout West Shore se yon atè transpòtasyon enpòtan 

pou anpil moun Staten Island, espesyalman rezidan South Shore yo. Amelyorasyon sa yo pral ede 

amelyore sikilasyon trafik, ogmante sekirite ak ede bay pi bon aksè a pilzyè katye nan south shore. Mèsi 

Gouvènè Cuomo ansanm avèk administrasyon li an paske yo te fè amelyorasyon nesesè sa yo.” 

 

Manm konsèy vil New York Vincent Ignizio te deklare, “Amelyorasyon ranp sa yo bay soulajman ki pi 

nesesè nan sikilasyon pou vwayajè yo ak pi bon aksè nan youn nan zòn kòmèsyal kap devlope pi vit nan 

eta – e li te fini atan ak nan bidjè. Sa a se te yon gwo efò ekip ant biwo mwen an, Gouvènè Cuomo, 

Prezidan awondisman Staten Island James Oddo, Senatè Andrew Lanza ak manm asanble Joseph 

Borelli.” 

